
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেল্লিক রামায়ণ।
৭৭





এইরূপ সকলেতে বলাবলি করে।

দুঃখিনীরে কেহ কিন্তু নাহি আর হেরে॥

দাঁড়ায়ে দুয়ারে সেই হইয়ে অবাক্।

বলে না কেহই কিছু “যা, কিম্বা থাক॥”

বড়ই কাতর হয়ে পুনশ্চ দুঃখিনী।

নিবেদিল রাজপদে যুড়ি দুই পাণি॥

“কিবা আজ্ঞা মহারাজ করেন দীনায়।

কেমনে মানুষ করি এ কটী বাছায়॥

দয়ার সাগর তুমি মাের জানা আছে।

আপনারে ছাড়ি আর যাব কার কাছে॥

পতিতপাবন যেই তাহারি কাছেতে।

যায় ত পতিত যত সাগ্রহ চিত্তেতে॥

অচিরে দিউন কোরে কিঞ্চিৎ কিনারা।

ভয়ে ভাবনায় নহে হই বড় সারা॥

প্রতিবেশীমধ্যে যারা ভাল জন ছিল।

কালবশে একে একে সকলেই গেল॥

দুই চারিজন যারা এখনো সে আছে।

প্রত্যাশী না হতে পারি তাহাদের কাছে॥

পতির ব্যভারদোষে সবে রুষ্ট তারা।

মনেতে পড়িলে সব, চক্ষে বহে ধারা॥

কাজ নাই কথাতে সে আর ত এক্ষণে।

বড়ই যন্ত্রণা তাহে পাই ক্ষুদ্র প্রাণে॥

